
ГОЛОС  САМУРА

2021- йис мубаракрай!

ГЬУЬРМЕТЛУ районэгьлияр! Ингье, чна мад
са йис тарихдиз рекье хтуна ва Цlийи йис хуш-
вилелди кьадулнава. Чна тарихдиз рахкурза-
вай, цlийиз кьабулнавай йисар райондин зегь-
метчийрин, республикадин руководстводин ва
гьар са касди вичин намусдин вилик вахкузвай
четин ва жавабдар  имтигьан я.

Куьрелди лугьун хьайитlа, 2020- йис чна
экономикадинни яшайишдин жигьетдай вилик
финалди, агьалийрин дуланажагъдин шартlар
хъсанаруналди, республикадин руководство-
дин аферин алаз лишанлу авуна.

             Фарид АГЬМЕДОВ,
«Магьарамдхуьруьн район» МР-дин
        Администрациядин кьил.

ЦIийи йисан
    тебрик

             Фарид АГЬМЕДОВ,
«Магьарамдхуьруьн район» МР-дин
        Администрациядин кьил.

Чна йисан къене тухван-
вай кlвалахрин делилрай ак-
вазвайвал, чи район экономи-
кадинни яшайишдин рекьяй
пакагьан йикъахъ инанмиш
яз, йис-йисандавай еришар
йигинариз, нетижаяр хъсана-
риз виликди физва. Ида чак са
кlусни архайинвал ва дамах
кутазвач. Вилик акъвазнавай
везифайри чун вири къуватар
желб авуниз, вири мумкинви-
лер кардик кутуниз мажбур-
зава.

2020- йисуз районда  эко-
номический ва общественно-
политический крара къайда
тунин кIвалахда аквадай
агалкьунар хьанва. Район
хъсан ериш аваз вилик фин
давам жезва. Районда мягь-
кем ва дурумлу гьалар арадал
къвезва. Районда экономика-
дин хиле кризисдин девир
акьалтIарнава. Уьмуьрдин
вири хилера законлувал, къа-
нун-къайда тунва. Кар алай
проектар кьилиз акъудунин
нетижада экономикадинни
яшайишдин, культурадин ва
общественно-политический
уьмуьр са кьадар хъсанарна.

Агропромышленный комп-
лекс чун патал важиблу я.
Ада райондин, санлай вири
республикадин экономикадиз
екез таъсирзава. «Нетижалу
АПК» проект кьилиз акъуду-
нин сергьятра аваз уьзуьмчи-
вал, багъманчивал  хейлин
вилик тухуз алакьна. И жигь-
етдай Магьарамдхуьруьн
районни екез вилик фена.

Алатай йисуз районди 85 000
тонн емишар, I4500 тонн
уьзуьмар гьасилна.  Делилрай
аквазвайвал, бегьердин ери
йис-йисандавай артух жезва.

Куьне райондин экономи-
кадин важиблу хилера къазан-
мишзавай вири агалкьунар-
им Дагъустандин, Россиядин
агалкьунни я. Куьн вири сагъ-
рай.

«Магьарамдхуьруьн рай-
он» МР-дин Администрация-
ди вичин кIвалахда кьилин
фикир экономика вилик фи-
нин эриш явашар тавуниз,
муниципальный райондин
бюджет дурумлувилелди
ацIурун патал карчивилин ва
инвестийцийрин активвал
хкажуниз, социальный хиле
гьалар хъсанаруниз, район-
дин агьалийрин яшайиш сан-
лай къулайди авуниз гана. Му-
ниципальный райондин чка-
дин самоуправлениедин
органрин вири кIвалахар чна
туькlуьрнавай программадик
кваз вилик фин эвелимжи про-
ектрихъ галаз кьадайвал
тешкилна.

Кьунвай гьисабунри къа-
лурзавайвал, алатай йисуз
райондин экономикадин вири
хилер бегьерлубур хьана. Ча-
лай тайинарай планар асул
гьисабдай кьилиз акъудиз
алакьна. Районда промыш-
ленный производстводин
чIехи пай гъвечIи карчивилин
субъектрал ацалтзава. Про-
мышленный политикадин
кьилин гележег авай тереф

р а й о н д а
промышлен-
ный инвести-
ционный проек-
тар уьмуьрдиз ке-
чирмишун яз
тайинарнава.

Райондин
с е р г ь я т а р ,
кlвалахрин кьада-
рар, вилик акъваз-
навай везифаяр, илла-
ки агьалийрин игьтияжар
лап екебур я. За зи вилик
газетдин суварин нум-
рада Райадминистра-
цияди авур кlвалахдин
гьахъ-гьисаб авунин везифа
эцигнавачир. Йисан къене авун-
вай кlвалахрин кьадарни тlимил
туш, вилик акъвазнавай месэ-
лайрин кьадарни лап гзаф я.
Абурун гьакъиндай, чун геле-
жегда гегьеншдиз рахада.

ЦIийи йисан сувар им неин-
ки хъсан умудрин ва гуьзлемиш-
завай шад хабаррин вахт, гьакI
цIийи крарик кьил кутазвай
легьзени я. Гьавиляй чна и су-
вар михьи гьиссер ва чIехи уму-
дар аваз къаршиламишни ийиз-
ва. Адавай хъсанвилихъ дегиш-
вилер  гуьзлемишзава.

Къуй 2021- йис вири        райо-
нэгьлияр патал    агалкьунрин-
ди ва бегьерлу кIвалахринди,
шад хабаринди хьурай. Къуй куь
эрзиман мурадар ва умудар кьи-
лиз акъатрай, куь хъсан фики-
рар ва планар уьмуьрдиз кечир-
миш хьурай! Къуй квехъ мягькем
сагъвал, ислягьвал, бахтар ва
хушбахтвал хьурай!

Цlийи йисуз куь кьилел
Ислягьвални рагъ хьурай,
Пудвишни пудкъанни вад
Юкъуз чанар сагъ хьурай.

Хуш хабарар къведай кьван
Квелди чарар вегьез хьуй,
Куь тупlар тlар жедай кьван
Агалкьунар кхьиз хьуй

ГАЗЕТДИН  РАБОТНИКРИЗ

ГАЗЕТ кIелзавай гьуьрметлу районэгьлияр!
Квез ЦIийи йис мубаракрай! Къуй ам куьн патал
сагъвал галайди, мублагьди, фикирдиз къачунвай
крар кьилиз акъатдайди, газетдай анжах шад ва
хуш хабарар кIелдайди, газетдинни ам
кIелзавайдан алакъаяр мадни мягькем жедайди
хьурай. Дуьшуьшдикай менфят къачуна 2021-йис
патал газет кхьинин компанияда жумартлуви-
лелди иштиракай вири районэгьлийриз, ЦIийи йис
патал газет кхьинив и кардин важиблувал фикир-
да кьуна эгечIай вири руководителриз рикIин сид-
кьидай чухсагъул лугьузва.

  «САМУРДИН СЕС»  газетдин  коллектив.

ГАЗЕТДИН  ДАЯХРИЗ
ГЬУЬРМЕТЛУ мухбирар! Квез 2021-йис муба-

ракрай! Чахъ галаз гъил-гъиле кьуна бегьерлу-
вилелди кIвалах авунай чухсагъул. Квехъ чандин
мягькем сагъвал, гележегдихъ инанмишвал,
хъсан гуьгьуьл, яратмишунрин кIвалахда агал-
кьунар, хизанда хушбахтвал хьун чи мурад я. Чна
ЦIийи йисуз алакъаяр мадни мягькем жедайдахъ
умуд кутазва

«САМУРДИН СЕС» газетдин  коллектив.

Рагъ экъечlдай патан го-
роскопди алукьнавай 2021-
йис Жунгавдин йис яз малу-
марнава. Ам гьихьтин гьай-
ван я?

Цlийи йиса шадвал ая:
Жунгав ганва чаз цlи ада.
Сад лагьайди, къуват я ам,
Крчар хци, яцlу я хам.
Ам разу я, берекат я,
Гьар са кардин марекат я.
Цlи райондин вилик галай
Месэлаяр лап кар алай
Асант жеда тамамарун,
Чарасуз я кlвалах авун.
Гьар са цура кьве жунгав хьуй,
Пудни хьурай кlандатlа, къуй.

 Виридахъ галаз алакъада
Загс  (эвленмиш хьайи, хайи, кьейи ксар кхьидай  чка) им

еке тарих авай, метлеблу везифаяр  тамамарзавай  важиблу
орган я. И мукьвара чи газетдин  корреспондент Нагъметул-
лаева Жанна  райондин ЗАГС- дин начальник Гьусейнова Тах-
мина Абдулвагьабовнадихъ  галаз  гуьруьшмиш  хьана, ва ада-
вай ЗАГС- дин  везифайрикай, алай вахтунда  районда  никя-
гьар авунин, хизанар чукIунин,  аялар хунин месэлаяр  гьи гьал-
да аватIа са шумуд суалдиз жаваб гун  тIалабна.

-Тахмина Абдулвагьабов-
на куь везифайрик вуч акат-
зава?

- ЗАГС- дин къуллугъчийрин
везифайрик хайибур, кьейибур,
эвленмиш хьайибур, чара хьайи
хизанар  ктабриз, компьютердиз
ягъуналди, учетдиз къачун акат-
зава.

-Эвленмиш жезвайбур ре-
гистрация  авун ЗАГС- дин
органрин кар алай везифа
яни? И идарада кIвалахун па-
тал гьина кIелна кIанда?

-ЗАГС- дин органрин  къул-
лугъчияр  гьазурдай махсус  ву-
зар авайди туш. Юриствилин
образование хьайитIа хъсан я.
Заз экономический образование
ава. Са гафунал ЗАГС- дин
къуллугъчи идарадиз къвезвай-
бурухъ галаз рахаз чидайди,
абур гъавурда тваз алакьдайди,
савадлуди хьун лазим я.

-Электронный документар,
компьютеррин база хьана, заз
чиз, квез кIвалахда бегьем
кьезилвилер хьанва. Гьихь-
тин кьезилвилер халкь патал
хьанатIа  лугьуз жедани?

-Алай вахтунда  чи  компью-
торрин сад тир   базада ЕГР
ЗАГС   конвертация  авуна
акьалтIарнава. 1936- йисалай
регистрация авунвай вири дели-
лар ава.  И арадал атанвай ЕГР
ЗАГС  базадай  чи  агьалийри-
вай чеб РФ-дин гьина аваз
хьайитIани, чпиз герек документ
къачуз жеда. Электронный до-
кументри чи кIвалах хейлин кье-
зиларзавайди  фикирда кьуна,
чна жуьреба-жуьре  идарайрихъ
ва кьилдин ксарихъ галаз
алакъа хуьзва.

- Эвленмиш ва чара жез-
вайбурун гьакъиндай вуч лу-
гьуз жеда?

-Алай  йисуз 240-дав агакьна
эвленмиш хьайибур регистрация
авуна. Коронавирус  пайда хьай-
идалай кьулухъ гзаф эвленмиш
жез кIанзавай жегьилар акъваз
хьанва. Гьавиляй, алай йисуз
абурун кьадар алатай йисарив
гекъигайла,   са кьадар агъуз
хьанва. Чара хьайибурун  кьадар
I54- дав агакьнава. Алай вахтун-
да гьар пуд лагьай хизан чара
жезва. Фикир гайитIа, алатай
йисарив гекъигайла им тIимил я.

- Куь фикирдалди, жегьилар
чара хьунин себебар гьихьтин-
бур я?

-Себебрикай са гафуналди
лугьуз четин я. Гьар дуьшуьшдиз
вичин себебар ава. Гзафни-гзаф
эвленмиш хьана тIимил вахт
алатнавай жегьилар чара жезва.
Зи фикирдалди, алай девирдин
жегьилриз са жизви четинвални
эхиз кIанзавач. Хизанда сада ла-
гьай гаф муькуьдан туьтуьнлай
физвач. Са куьлуь-шуьлуьдилай-
ни бейкеф хьайи свас бубад
кIвализ хъфизва. Социальный
сетар тахсир хьана чара хьайи
вахтарни хьана. Жегьилар чеб
хизан кутуниз гьазур туш. Сад,
кьвед, пуд йисуз яшамиш хьайи-
бурун 17 процент ва 3,5  процент
эвленмиш хьана йис жедалди
чара жезвайбур я. Хабар кьур 40
процентди эвленмиш хьунин ме-
сэлайра тади къачуни, мукьва-
кьилийрин патай манийвал аву-
ни ихьтин нетижайрихъ гъанвай-
ди лагьана.

Мадни, яшайишда къулайсуз
шартIар, финансрикай дарвал
хьун, ингье чара хьунин себебар.

-Чара хьунар тIимил хьун
патал чна вуч авун лазим я?

-Чна гьар са чара жезвай хи-
зандихъ галаз яргъал суьгьбетар
ийизва, жезмай кьван рекьив гъиз

алахъзава. Генани хъсан тир хи-
зандин психолог авайтIа, илла-
ки судда, вучиз лагьайтIа 80 про-
цент чара хьунин арзаяр судди
кьабулзава.

-Эхиримжи вахтара эвлен-
миш жезвайбур гьи яшара
авайбур я?

-Эвленмиш жезвайбурун
яшар, юкьван гьисабдалди  20-
30 йис я.

-Маса миллетдин, гьакIни
къецепатан уьлквейрин жегь-
илар эвленмиш жезвайбур
гзаф авани?

-Жуьреба-жуьре миллетрин
векилар чеб-чпел эвленмиш
хьайи дуьшуьшарни ава,  абурун
кьадар 11 кас я.

-Чи районда аялар хунин
месэла гьи гьалда ава?

-ЦIинин йисуз чна аялар ху-
нин жигьетдай 6I0 хайивилин
шагьадатнама регистрация аву-
на. 2019- йисуз регистрация
авунвай аялрин кьадар 720- дав
агакьна, алатай йисара гена
пара авайди тир,  20I8 йисуз-
805, I7- йисуз 905.

-Аялриз тIварар гунин
месэла гьикI акъвазнава?

-Са вахтара аялриз акатай
жуьредин тIварар гузвай. Гила
гзафни гзаф  мусурман диндихъ
галаз алакъалу тIварар (Мухам-
мад, Хадиджа,  Фатима, Айша,
Амина).

-Суьгьбет авунай чухсагъ-
ул,  квез алукьнавай ЦIийи Йис
мубаракрай, ЦIийи йисуз
кIвалахдин рекье квехъ  мад-
ни еке агалкьунар  хьурай .

                                    ЖАННА.

«Магьарамдхуьруьн район» МР- дин къаюмвилин
    ва къайгъударвилин отделдин начальник
              Имам Мирземагьамедован тебрик

- ЧИ РАЙОНДА вири санлай
157 аял къаюмвилик ква. Алай
йисуз къаюмвилин ихтиярар
тайинарай кьуд дуьшуьш малум
я. Чи кьилин везифаяр диде-буба
кьилелай алатнавай, къаюмвилик
къачунвай аялрин ихтиярар
хуьнал гуьзчивал тухун я.

Т Е Б Р И К

АДЕТ ХЬАНВАЙВАЛ, йисан
эхирда гьар са къуллугъди вичин
кlвалахдин нетижаяр кьазва.
Рекье твазвай 2020- йис, пайда
хьайи пандемиядин гьалара гзаф
четинди хьана. Гьакl ятlани и
йисуз чи райондай чпин пак
буржи тамамариз ракъурнавай

призывникрин кьадар кьвед пуд
сеферда артух хьанва. Икl алатай
йисара рекье твазвай
призывникрин кьадар 70 дав
агакьзавайтlа, 2020- йисуз кьве виш
призывник рекье тунва. Чи
райондай рекье тунвай
призывникри къуллугъзавай

гьалдин гьакъиндай, отделдиз
абуру къуллугъзавай военный
частарай хквезвай чухсагъулдин
чарари лугьузва. И кардал абурун
диде- бубайри, багърийри хьиз
чнани дамахзава. Къуллугъ
акьалтlарнавай жегьилрин
ихтилатрай кватзавайвал, абур
вири чпин пак буржи гьихьтин
четинвилер ацалтнатlани, чун
абуруз таб гуз алахъна. Къуй
къвезвай  2021- йисуз чи уьлкведа
арадал атанвай секинсуз гьалар
алатна, виридахъ чпин ислягь
зегьметдал элячlдай мягькем
сагъвал, хизанра бахт, берекат
артух хьурай!

              АЛАВА;
Цlийи йисан вилик,

Магьарамдхуьруьн райондин
военный комиссариатдин
отделдин начальник Гьажиев
Эльман Рафиковичаз,
пандемиядин четин гьалара
везифаяр жавабдарвилелди
тамамарунай, призывникар
гьазурунин ва рекье тунин
кlвалахар къайдада аваз
тешкилунай РД- дин военный
комиссар Д.Мустафаеван
тlварунихъай чухсагъулдин чар
хтанва.

М укьв ал -мукь в ал
рейдар тухун, гьар са
аял яшамиш жезвай
чкайриз фин, абурун
яшайишдин шартlар
ахтармишун- ибурни
чи везифайрик
акатзава. Са жерге
р е г и о н р и в
гекъигайла, чи
регионда ихьтин
аялрин кьадар агъуз
я.

Чаз цlийи йисан
вилик ганвай
м у м к и н в и л и к а й
менфят къачуна
алукьзавай 2021- йис

тебрик ийиз кlанзава. Къуй чи
обществода тамам хизанар артух
хьурай, диде-бубадин
к ъ а й г ъ у д а р в и л е р и к а й ,
тавазивилерикай садни магьрум
тахьурай. Цlийи йисуз чун вири
районда жедай хъсан вакъиайрин
шагьидар хьурай!

Цlийи йис чи район патал,
Шад крарин бине  хьурай.
Гъиле кьур кар виликди физ,
Райондин тlвар вине
                                      хьурай.
Налогрилай жезвай доход,
Пуд сеферда артух хьурай.
Инсанар сагъ, зегьмет дири
Берекатар бул буллух
                                    хьурай!

 МР – дин экономикадин
отделдин пешекар  Аида

Магьамедрасуловадин  тебрик

 Автономия Дагестана, в составе 10 ок-
ругов, была провозглашена на Чрезвычай-
ном Вседагестанском съезде Советов (13 но-
ября 1920 года), прошедшего под председа-
тельством Джелала Коркмасова.[3] Юриди-
ческое оформление Дагестанской Автоном-
ной Социалистической Советской Республи-
ки состоялось 20 января 1921 года решени-
ем Всероссийского Центрального Исполни-
тельного Комитета.[4] Первый Вседагес-
танский учредительный съезд Советов,
проходивший под председательством Дже-
лала Коркмасова с 1—7 декабря 1921 года,
принял Конституцию Дагестанской ССР.

16 февраля 1922 года республика, первая из
Республик РСФСР, награждена орденом Трудо-
вого Красного Знамени РСФСР за героическую
сплочённую работу населения при прокладке в
28 дней оросительного канала имени Октябрьс-
кой революции протяжённостью 50 километ-
ров.[5]

К 16 ноября 1922 года территория Республи-
ки Дагестан, в связи с вхождением в ее состав;
Кизлярского округа, Ногайского, Караногайского
и Аучикулакского участков увеличилась более
чем вдвое.[6] Территория ДАССР составляла 57
320 км?.

С 6 сентября 1931 года Дагестанская АССР
входила в состав Северо-Кавказского края.[7]

С принятием новой сталинской конституции 5
декабря 1936 года республика была выведена из
состава Северо-Кавказского края[8], а также был из-
менён порядок слов в названии: Дагестанская Ав-
тономная Советская Социалистическая Республи-
ка[9]. Позднее, 12 июня 1937 года, Чрезвычайным
11-м Вседагестанским съездом Советов была при-
нята Конституция Дагестанской АССР.

22 февраля 1938 года в состав Орджоникид-
зевского края были переданы пять северных рай-
онов республики (Ачикулакский, Караногайский,
Каясулинский, Кизлярский, Шелковской). Из них
был образован Кизлярский автономный округ с
центром в городе Кизляре[8].

7 марта 1944 года в результате ликвидации
Чечено-Ингушской АССР к Дагестанской АССР
отошли несколько её горных районов.

9 января 1957 года в состав восстановленной
Чечено-Ингушской АССР были возвращены её
территории; в состав Дагестанской АССР из уп-
разднённой Грозненской области вошла большая
часть территории бывшего Кизлярского округа, в
результате чего территория Дагестана приняла
современные границы.

В 1965 году республика награждена Орденом
Ленина; в 1970 году — Орденом Октябрьской Ре-
волюции.

  К 100- ЛЕТИЮ  СОЗДАНИЯ ДАССР

13 мая 1991 года Съезд народных депута-
тов Дагестанской АССР принимает постанов-
ление о государственном статусе автономии,
согласно которому Дагестанская АССР пре-
образована в Дагестанскую Советскую Соци-
алистическую Республику — Республику Да-
гестан в составе РСФСР[10], Съезд народных
депутатов РСФСР спустя 11 дней отразил но-
вое наименование лишь частично[11].

17 декабря Верховный Совет Дагестана
принял декларацию о неделимости и целост-
ности республики, в которой она именуется
Республикой Дагестан[12].

21 апреля 1992 года Съезд народных де-
путатов России внёс двойное наименование
«Дагестанская Советская Социалистическая
Республика — Республика Дагестан» в кон-
ституцию России; изменение вступило в силу
16 мая 1992 года[13].

30 июля 1992 года Верховный Совет Даге-
стана внёс поправки в конституцию респуб-
лики, которыми провозгласил равнозначность
наименований «Дагестанская Советская Со-
циалистическая Республика» и «Республика
Дагестан», при этом в преамбуле и основном
корпусе конституции предпочтение было от-
дано второму названию, а двойное обозначе-
ние республики сохранялось лишь в наиме-
новании конституции[14].

25 декабря 1993 года вступила в силу но-
вая Конституция Российской Федерации, в ко-
торой республика именуется исключительно
Республикой Дагестан.[15]

Гилийрин СОШ-дин коллективди Асманова
Бислераз ва адан вири мукьва-кьилийриз

                         ДЖАБРАИЛ
рагьметдиз финихъ галаз алакъалу яз дерин-
дай хажалат чlугуналди, башсагълугъвал гуз-
ва.

идай. 38.Хеси авун.
34.Садвал, виридан

